
Drewes kortebuͦck is voruestet dar v(m)me dat he af / gherouet heft zyuerde van mynden in dem
lan=/ghen berghe sine reden pe(n)ning(he) vnd(e) sin pat(er) n(oste)r vnd(e) / zẏn armborst . dar he
v(m)me voruolghet is myt alleme / rechte in der jeghenwardicheyt mi 1 her curd bukes / vnd(e) her
hinr(ich) sytkow /
 

[Anno xcv]
 

vicke van bulow(e) anders ghe heten bredentyn de is vor / uestet dar v(m)me dat he vrmkere vor reet
vnde louede em / velich vth vnde in dar ward he bynne(n) vormordet /
 

[Anno xcv]
 

Her heydenric van bylow vnd(e) sin zone hannes vnd(e) hans / vutow vnd(e) godeke , Euerdes . vnd(e)
Claus Kozenow . her ny=/cola(us) lewessow tho luͦnowe eẏn ridder vnd(e) sin sone hinr(ich) / vnd(e)
sin sone arnd vnd(e) hinr(ich) lewessow tho luͦnow vnd(e) / claus scutte sin knecht . vnd(e) heyne
lewessow erfname / to butlekow . de sint voruestet .  dar v(m)me dat ze myt ener / samedenhant dot
ghe slaghen hebbet brinkere vses / borghers zone . vnd(e) sint myt alleme lubesschen rechte / vor
wu(n)nen . in der jeghenwardicheit her Curd bukes / vnd(e) her hinr(ich) sitkowen //
 

[Anno xcv]
 

Tylzeke hannes kremers maghet de heft de stat vorsworen / ereme leuende in der ieghenwerdicheit her
Curd bukes vnd(e) / hinric citcowen /
 

Bredentyn vnd(e) marquard zagher de sint voruestet alze v(m)me / den mord den ze beghingen an
hannes tym(m)ermanne in nacht=/ slapender tyt in der jeghenwardicheit her johan volmers / vnde her
hinr(ic) sitkowen /
 

Hering wullen weuer de is voruestet v(m)me twe wllenkomene / wu(n)den vnd(e) v(m)me twe lemede
de he an ghewrocht heft des hil=/ghen geestes koke in der jeghenwardicheit myner here(n)
vorben(omed) /
 

Johan sleef is voruestet v(m)me den Roof de(n) he dede an hans / knechte van de(m) weghe van
hamborch in der ieghenwardicheit her johan / volmers vnd(e) her hinr(ic) sitkowe(n) /
 

Hermen van molne is voruestet v(m)me eyn bloet vnd(e) blau dat he an / wrochte des koke zone in der
sundestraten in der jeghenwardicheit myner heren vorbenomet /

